
8ی مارس: پرســـی ژن و
دەستنیشانكردنی ئاسۆی چارەسەریی

 ئە مڕۆ یە كێك لە  گرنگرترین و س������ەرەكیترین پرس������ە كان لە كومە ڵگای كوردیدا پرسی ژنە  كە  نە ك تە نیا پە یوە ندیی قووڵی بە ژیانی گشتی 
رۆژانە ی خە ڵكە وە  هە یە  بە ڵكو بە ش������ێوە یە كی ڕاستە وخۆش بەچۆنیەتی پێشكە وتنی كۆمە ڵگا و بە ڕێوە بردنی سیاسە تی كوردیشە وە  بە ستراوە تە وە  . 
بە ر لە هە موو شتێك پێویستە  هە موومان لە سە ر ئە م هەقیقەتە كۆك بین كە  سیاسە تی كوردی بە تایبە تی و سیاسە تی وڵاتانی ڕۆژهەڵاتی ناوین 
بە گش������تی لە ماوەی رابردوودا لە پێناو وە گە ڕخستنی سیاسە تێكی كاریگە ر و دە ستنیشانكردنی ئاسۆیە كی چارە سە ریی لە گۆڕە پانی پرسی ژندا 

هیچ سە ركە وتنیكی نە بووە . 
ئەو ڕەوش و هەلومەرجەی كە لەكوردستان و وڵاتانی ڕۆژهەڵاتی ناوین پێیدا تێپەڕ دەبین لەئاستی پەرەسەندنی ترسناكی هزری كۆنەپەرستی و 
توندوتیژییە لەدژی ژنان، كە زۆر پێویستە ڕۆڵی سیاسیی و كۆمەڵایەتی كارایان هەبێت بەرامبەر چارەنووسی ملیۆنان ژن. لەپەرەسەندنی جیهانی 
هاوچەرخ تێڕوانینی مرۆڤ بۆ دەروازەیەكی بێ زوڵم و زۆرداری كۆمەڵایەتی كە دەبێتە هاندەرێك بۆئەوەی ژن ببێتە بەش������ێك لەبەش������داریكردن 
لەپرۆس������ەی سیاسیی و یاس������ا و بڕیاردان دا. هەروەها بۆئەوەی كار بكاتە سەر دانانی ئاستێك بۆ بەرەنگاربوونەوەی جیاوازی لەگەڵ ڕەگەزی 
بەرامبەری بۆئەوەی بەهاوسەنگی ئەرك و مافەكانیان جێبەجێ بكرێت. هەروەها هەوڵ بدرێت بۆ گۆڕینی بنەماگەی ئەو یاسایانەی كە پێشتر 
دەرچوونە و لێوانلێون لەهەقارەت و پێشێلكاری دژی مافی ژنان كە لەژێر پەردەی ئایین و دابونەریتی كۆنی كۆمەڵایەتی و هزری پیاوسالارییەوە 

ئەنجامدەدرێ.
خاڵێكی دیكە ئەوەیە كە جەخت بكرێتەوە لەسەر پیادەكردنی هەموو ئەو بەند و یاسا نێودەوڵەتیانەی كە پشتگیری لەمافی ژن دەكەن لەڕووی 
یەكس������انییەوە، هاوكات لەگەڵ پاراس������تنی ژیانی ژن لەتوندوتیژی نێو ماڵ و باوكس������الاریی خێزان و كوش������تنی ئافرەتان بەبیانووی شەڕەف و 
نامووسپارێزیی. ئەمەش بۆ دانانی یاسایەكی سڤیل و شارستانی و بەرەوپێشچوونی ئاستی هۆشیاری گشتی كوردستان. هە ر بۆیە ش ئێمە لەم 
س������ۆنگەیەوە بە پێویس������تمان زانی كە  ئە م پرسە  بخە یە نە  بە ر سەرنجی بیرمە ندانی ئە م بوارەو بۆ ئە م مە بە ستە ش هەر جارێ دید و تێڕوانینی چەند 

خانمێكی چالاكگەر و هەڵسوڕاوی كارای بواری پرسی ژن  بە  ئامانج دە گرین:

ژنانی كورد لەئەوروپا پتر گرێدراوی پیاوەكانیانن
 Social(  وەك دەزان������رێ، ژن  وە ك س������ازكراوێكی كۆمەڵایە ت������ی *
Construction( ك������ە  راس������تە وخۆ پە یوە ندی بە هێزی بەدە س������تە ڵاتی 
كۆمە ڵایە تییە وە  هە یە  و ئە مە ش س������ە رچاوە ی هە موو كێشە كانە . كاتێك وەكو 
پەناب������ەر ڕوودەكاتە وڵاتانی ئەوروپا ڕووب������ەڕووی گەلێ تەنگوچەڵەمە و 
نالەباری دەبێتەوە، لەم س������ۆنگەیەوە، ئێمە چۆن دەتوانین پرسی پەنابەرێتی 
ژنان لەتاراوگە پرۆبلێماتی������زە  بكەین بۆئەوەی  بەرچاوڕوونیەكمان هەبێ بۆ 

تێگە ییشتن لە  هە لومە رجی ژیانی ژن لەوڵاتانی ئەوروپا؟
- من چاودێری بارودۆخی ژیانی گەلێ شار و وڵاتم كردووە لەئەوروپا، 
وەك تێبینیم كردووە ش������تێك هەیە كاتێ������ك ژنانی كورد ڕوو لەدەرەوەی وڵات 
دەكەن پتر دەبنە وابەس������تە و گرێ������دراوی پیاوەكانیان. لەبەرئەوەی زۆربەیان 
پیاوەكانیان كاری سیاس������ییان كردووە، لەزین������دان ماونەتەوە، یاخود لەلایەن 
وڵاتانی داگیركەری كوردستانەوە، دوورخراونەتەوە. سەرەتا پیاوەكانیان بەرەو 
ئ������ەو وڵاتانە نەفیكراون. دواتر ژن و منداڵەكانیش������ی هاتوون. ژمارەیەكی 
زۆر كەمی ژنان، لەبەر هۆكاری ئەمنی و سیاس������یی هاتوون داوای مافی 
پەنابەرێتیان كردبێت. من بەش بەحاڵی خۆم، یەكێكم لەو ژنانەی لەسەرەتای 
هەشتاكاندا داوای مافی پەنابەرێتیم كردووە، ئەوكاتەی توركیام بەجێهێشت. 
من لەتوركیا دوو ساڵ بەهۆكاری سیاسییەوە زیندانیكراوم، پێشتریش 2 ساڵ 
لەزینداندا بووم، لەبەرئەوەی من دەمزانی جارێكی دیكە دەخرێمەوە زیندان، 

بۆیە بڕیارمدا وڵات جێبهێڵم.
سەرنجی من لەسەر ڕەوشی ژنانی پەنابەر بەمشێوەیە، كاتێك ژنان دێنە 
ئەوروپا، لەبەرئەوەی لەكۆمەڵگای كوردیدا بەردەوام دواكەوتوو و پاشكۆی 
پیاو بوونە، بۆیە %70ی ژنان لەكۆمەڵگای كوردیدا لەخوێندن و نووس������ین 
بێبەش بوونە. ئەوان������ەی خوێندن و قوتابخانەی س������ەرەتاییان تەواوكردووە. 
ژمارەیەكی زۆر كەم لە ن������ەوەی وەكو ئێمە خوێندوویانە، بەڵام نەوەی نوێ 
دەخوێنن. لەكوردستانی توركیا ئێس������تاش ژنان كامپەینی ناڕەزایی بەگەڕ 
دەخەن بۆئەوەی دایك و باوكان كچەكانیان ڕەوانەی بەر خوێندن بكەن. بەزۆری 
باوك ڕێگا نادەن كچەكانیان بخوێنن، لەبەر ئەم كەموكوڕیانە ئەوكاتەی ژنان 
دێنە دەرەوەی وڵات، ئەوا پتر وابەستەی ئەقڵیەتی پیاوەكانیان دەبن، ئەمەش 
بۆئەوەی شیرازەی خێزانەكەیان تێكنەچێت. لەبەرئەوەی ئاستی هۆشیاریان 
زۆر لاوازە، بەڵام ئەوكاتەی دەرفەتێ������ك دەبینن، بەگوێرەی چاودێری من، 
سەرەتا دەچنە قوتابخانە و خۆیان فێری زمان دەكەن، دواتر هەندێكیان دەست 
بەكاركردن و هەندێكی دیكەیان دەست بەخوێندن دەكەن. لەبەرئەوەی من 24 

ساڵە لەسوید دەژیم نموونەیەكتان بۆ دەهێنمەوە:
هەندێ قوتابخانەی ئامادەیی بۆ كەس������انی تەم������ەن گەورە هەیە، من 
بینیوم������ە ژمارەیەكی زۆری ژنان دەس������تیان بەخوێندن ك������ردووە لەمجۆرە 
قوتابخانانە، لەس������ەرەتاوە دەس������تیان پێك������ردووە تادەگاتە بەدەس������تهێنانی 
بڕوانامەی ب������اڵا و ئەكادیمی لەزانكۆكان. هەروەك لەب������وارە جیاجیاكانی 

  نایلە ئاراس، 
چالاكگەرێكی ناسراوی 
بواری ژێندەر و مافی 

مرۆڤە لەئەوروپا. ئەندامی 
باڵای پارتی چەپی سویدیە 

 )Vänsterpartiet(
كە ماوەیەك لەوەوبەر لەسەر 

لیستی ئەو پارتە بۆ پەرلەمانی 
ئەوروپا كاندیدكرابوو و 

ئێستاش لەستۆكهۆڵم وەكو 
جێگری سەرۆكی وەقفی 

كولتووری كوردی كاردەكات، 
كە دەزگایەكی خێرخوازی 

كۆلتوورییە و گرنگی 
بەچالاكییە كۆمەڵایەتییەكان 
و پێشخستنی زمانی كوردی 

لەئەوروپا دەدات. 
خانمی ئاراس، بەڕەچەڵەك 
خەڵكی ناوچەی موش-ی 
باكووری كوردستانە. دوای 
ئەوەی لەساڵی 1979 بۆ 
ماوەی 2 ساڵ لەتوركیا 

لەزیندان ئازاد كراوە، ڕووی 
لەئەوروپا كردووە و سەرەتا 

چۆتە سویسڕا، دواتر چۆتە 
شاری میونخ ئەڵمانیا و 
دوای دوو ساڵ مانەوە 

لەوێ، ئینجا لەساڵی 1984 
وەك پەنابەر لەوڵاتی سوید 

نیشتەجێ بووە. ناوبراو 
لەزۆربەی چالاكی و بزاڤە 

ڕۆشنبیریی و كۆمەڵایەتی و 
سیاسییەكانی سوید و ئەوروپا 

وەكو ژنێكی بەجەسارەت و 
خاوەن ئیرادە ڕۆڵێكی باڵای 

لەنێو دیاسپۆرای كوردی 
گێڕاوە، بەتایبەتی كە ماوەیەك 
وەكو سەرۆكی یەكێتی ژنانی 
كوردستان لەسوید بەشێوەیەكی 

زۆر بوێر و ئەكتیڤانە كاری 
كردووە. بۆیە هەفتەنامەی 

گوڵان لەدەرفەتێكدا بەپێویستی 
زانی هەندێ پرسی گرنگ و 
ژیانی لەگەڵدا تاوتوێ بكات

خاتوو نایلە ئاراس نوێنەری پارتی چەپی سوید )Vänsterpartiet( و 
 جێگری سەرۆكی وەقفی كولتووری كوردی لەستۆكهۆڵم بۆ گولان:

ژنی كورد لەئەوروپاش بندەستە

دیكەی ژیانیش بەرەو پێش������ەوە هەنگاویان هەڵگرت������ووە. مرۆڤ لێرەدا ئەم 
ڕاس������تییە تێدەگات كە دەركەوتنی ئەم تایبەتمەندییە پێشكەوتووانەی ژنان، 
بۆ ئ������ەوە دەگەڕێتەوە كە ژن������ان زۆر هەژار و تێنووی خوێندن و زانس������ت 
و مەعریف������ەن. بۆیەش زۆر پێش������دەكەون. هەرچەندە ژن������ان لەبەر هۆكاری 
سیاس������یی نەهاتوون، بەڵام لەبەرئەوەی بەردەوام لەنێو كەشوهەوای سیاسیدا 
ژیاون و ڕەوشی سیاسیی و پێشڤەچوونەكان دەبینن، بۆیە خۆیان پێشبخەن. 
دەبینی������ن لەماوەیەكی زۆر كورت و پێوانەییدا لەگ������ەڵ تایبەتمەندییەكانی 
كۆمەڵگای ئەوروپیدا خۆیان دەگونجێنن، ئەم بەرەوپێشچوونە وا دەكات كە 
هەندێ لەژنان لەبەرئەوەی لەڕابردوودا لەبەر هۆكاری ئابووری س������ەربەخۆ 
نەبوونە و نەیانتوایوە دەستبەرداری پیاوەكانیان بن، بۆ نموونە لەگەڵ ئەوەی 
لێیان������دراوە و ڕووبەڕووی جۆرەها توندوتیژی دیكەی جەس������تەیی و ئەقڵی 
بوونەتەوە، بەڵام هێز و جەس������ارەتی ئەوەیان نەبووە لەپیاوەكانیان جیاببنەوە، 
بەڵام لەوڵاتانی ئەوروپا دوای ئەوەی ژن كەسایەتییەكی تازە بەدەستدەهێنێ 
و پتر ئەنتیگرەی نێو كۆمەڵگای ئەوروپی دەبێت ئەوا لەپیاوەكان جیادەبنەوە 

و جۆرێك لەسەربەخۆیی و ژیانێكی نوێ بۆ خۆیان هەڵدەبژێرن.

ژن وەكو پەنابەر دنیایەك كێشە لەگەڵ خۆیدا دەهێنێتە ئەوروپا
* بەهۆی پت������ر ئەنتیگرەبوونی ژنان لەگ������ەڵ كۆمەڵگای ئەوروپی و 
لەكاتی دەس������تبەرداربوونیان لەپیاوەكانیانەوە، ئایا كاردانەوە و ڕیاكس������ۆنی 

پیاوەكان چی دەبێت؟
- بێگوم������ان ژن وەكو پەنابەر گەلێ كێش������ە لەگ������ەڵ خۆیدا دەهێنێت. 
دەرچوون������ی ژنان لەخاڵ������ە س������نوورییەكان بەڕێگای قاچاخ������ەوە لەگەڵ 
منداڵەكانی������ان درامایەكی زۆر گەورەیە. هەن������دێ لەژنان دەرمانیان داوەتە 
منداڵان بۆئەوەی بێدەنگ بن و ناڵە و هاوار نەكەن. بەمشێوەیە منداڵەكانیان 
كپ و خەواندووە. یان سڕیان كردوون بۆئەوەی بەئاگا نێن. جگە لەوە ژیانی 
ڕابردووی ئەو س������ەربازانە لەباكوور و توندوتیژی سەربازانی توركیا چەندین 
كێشەی دەروونی خوڵقاندووە. بێگومان ئەو ژنانەی كە ڕوو لەئەوروپا دەكەن 
هەموو ئەو كێش������ە و برك و ژانانە لەگەڵ خۆیان دەهێنن، هەندێ جار ئەو 
كێشە دەروونیانە وای لێدێت كاریگەری جەستەیشی لێدەكەوێتەوە، بۆ نموونە 
هەندێ لەژنان دەڵێن پش������تمان ئێشی هەیە )بسكۆسۆماتیك(. لەبەرئەوەی 
كاتێك ژن كێش������ەی دەروونی هەبێت لەس������ەر جەس������تەی ڕەنگدەداتەوە، كە 
پێیدەڵێن )سایكۆس������ۆماتیك(، بۆیە نەخۆش������ییە دەروونییەكان بەشێوەیەكی 
دیكە س������ەرهەڵدەدەن. من زۆرج������ار كاری وەرگێڕانم بۆ ژنانی كورد لەهەر 
چ������وار پارچەی كوردس������تان ك������ردووە، دكتۆر پێیان دەڵێت نەخۆش������ی ئێوە 
حەس������رەتی وڵاتە. دەتەوێ بگەڕێیتەوە نێو وڵاتەكەت لەبەرئەوە تۆ نەخۆش 
نیت. لەبەرئەوە هەندێ جار پزیشك دەرمان بۆ نانووسێت و پێیان دەڵێ: "ئێمە 

ناتوانین تۆ چارەسەر بكەین". 
هەندێكی دیكە لەو خێزانانەی ماوەیەكی زۆرە لەئەوروپا دەژین، بۆ نموونە 
ئەوانەی لەس������وید دەژین منداڵەكانیان لەقوتابخانەی سویدی دەخوێنن، كە 
تایبەتمەندی منداڵان و كەسایەتییەكی سویدی وەردەگرن، ئەوكاتەش لەنێو 
خێزان ناكۆكی دروستدەبێت، زۆربەی ژنان پشتیوانی لەمنداڵەكانیان دەكەن و 

لەدژی پیاوەكەی دەوەستێت، لەبەرئەوەی باشتر لەمنداڵەكە تێدەگەن.

ژن وەكو كەسێكی بیانی كە دێتە ئەوروپا لەوێشدا مافەكانی 
بنپێدەخرێت

* دەك������رێ پێمان بڵێیت، زەقترین كێش������ەكانی پەنابەرانی ژن لەوڵاتانی 
ئەوروپا چین؟

- ژنانی پەنابەر بەگشتی لەو كۆمەڵگایەی تێیدا دەژیت بن پێدەخرێت، 
هەروەكو چ������ۆن لەهەموو كۆمەڵگاكان ژنان ب������ن پێدەخرێن. پیاو ڕەگەزی 
یەكەمە و ژنیش پاش������كۆ و سێبەری پیاوە. ئینجا كاتێك ژن وەكو كەسێكی 

بیانی دێتە ئەوروپا لەوێشدا مافەكانی بنپێدەخرێت. 

كاری ژنان لەهی پیاوان زۆر سەختترە
* ب������ەو مانایەی ژنان هەمیش������ە قوربانی ترادس������یۆنێكی نەخوازراون، 

هەروەك لەئەوروپا دووجار بندەست و قوربانین؟!
- بەڵ������ێ، ژن دووجار قوربانییە. جارێك بەهۆی پەنابەربوونی و جارێكی 
دیكە بەهۆی سەردەس������تبوونی پیاوەكەی و گەلێ گێرە و كێەشی دیكەش. 
بۆ نموون������ە كاتێك ژن داوای كار دەكات ئەوا خراپترین كاری دەدرێتێ. بۆ 
نموونە م������ن لەوڵاتی خۆم دكتۆر، پارێزەر ی������ان ئەندازیار بوومە، كە دێمە 
ئەوروپ������ا دەڵێن كار نییە، دەتوانی بچیت قاپ و قاچاخ بش������ۆییت و كاری 

پاككەرەوە بكەیت.
هەندێ ژن ك������ە لەوڵاتانی ئەوروپا كاردەكەن ناخ������وازن جلەكانیان وەكو 
ئەوروپیی������ەكان بێت، لەبەرئەوەش جارێكی دیك������ە دەبێتە مایەی جیاوازیان 
 .) Diskrimation( لەگ������ەڵ ئەو خەڵكە و بوونی جیاكاری ڕەگەزی

بۆیە كاری ژنان لەهی پیاوان زۆر سەخت و دژوارترە.

پەنابەرانی كورد لەگەڵ كۆمەڵگای ئەوروپی پێوەندی و 
دانوستانیان نییە

* وەك س������ەرنج دەدەی������ن، لەكاتێكدا تا دێت كۆمەڵ������ە و ڕێكخراوەكانی 
تایبەت بەژنان زۆر دەبن هاوكاتیش لەگەڵ ئەمە كێشە و گرفتەكانی ژنان 
زیات������ر دەبێت، بۆ نموونە دیاردە كرێتەكانی وەك "خۆكوژیی، خۆس������وتاندن، 
لێدان، كوش������تن لەس������ەر ناموس، ژن بەژنی و گ������ەورە بەبچووك و زۆری 

دیكە".. ئەم مەسەلەیە چۆن هەڵدەسەنگێنیت؟
- دابونەریتە كۆنەكان لەنێو هەندێ لەكۆمەڵگاكانی وەك كورد، عەرەب، 
ت������ورك و ئەمری������كای لاتینی گرفتی گ������ەورەن و ئەو ج������ۆرە كولتوورانە 
كولتووری مەرگدۆس������تن و بەزەحمەت دەتوانن ئەنتیگرەی نێو كۆمەڵگای 
مۆدێ������رن و دیموكراتی ببن. ئەوانە لەگەڵ كۆمەڵ������گای ئەوروپی تێكەڵ 
نابن و دانوس������تانیان نییە، ژنی ئەو كۆمەڵگایانە گۆش������ەگیر و لاتەریكن، 
بەبێئەوەی هیچ بەرهەمیش������یان هەبێت. ئەمە وایكردووە لەش������ێوەی گروپ 

بژین و یەكتری كۆنترۆڵ بكەن. 

سەنتەر و ڕێكخراوە كوردییەكان لەدەرەوە بەئەندازەی هێز و 
توانایان كاردەكەن

* بەڵام پرس������یارەكەم لێرەدا ئەوەیە بۆچی ڕێكخراوەكانی ژنان خاوەنی 
هۆشیارییەكی ڕەخنەیی نین بەرامبەر ئەو ناوەند و ستاسیۆنە كۆمەڵایەتی 
و كولتووری و سیاسیی و ئابووریی و ئەخڵاقیەیڕۆژانە مامەڵەی لەگەڵدا 

دەكەن؟
- م������ن پێموایە، ئاس������تی كاریگەری ئەو ڕێكخراوانە لەش������وێنێكەوە بۆ 
ش������وێنێك و بەپێی هەندێ هەلومەرجی تایبەت������ی جیاوازیان هەیە. هەندێ 
ل������ەو ڕێكخراوان������ە كاریگەریان هەیە، ب������ەڵام بەئەندازەی هێ������ز و توانایان 
كاردەكەن. بۆ نموونە یەكێتی ژنانی كوردس������تان هەیە لەسوید. لەسەرەتادا 
پی������اوەكان قەبووڵیان نەدەكرد ژنان خاوەن������ی ڕێكخراوێكی تایبەت بەخۆیان 
بن، ئێمە لەس������اڵی 1985 كۆمەڵەی ژنانی كوردستانمان دامەزراند. من بۆ 
ماوەی 2 س������اڵ سەرۆكی ئەو كۆمەڵەیە بووم )كۆمەڵەی ژنانی دیموكرات 
لەسوید( كە سەرەتای یەكێتی ژنانی كوردستان بوو، ئەوكات فیدراسیۆنی 
كوردی هەب������وو. ئێمەش وەكو كۆمەڵەی ژنان ویس������تمان ببینە ئەندام لەو 
فیدراس������یۆنە. من ئەوكاتە نوێنەری ئەو كۆمەڵەیە بووم و بوومە ئەندامی 
دیوانی فیدراس������یۆن. لەدیواندا بۆ ماوەی -2 3 كاتژمێر گفتوگۆمان كرد 
و لەكۆنگرەی فیدراس������یۆندا هەموویان لەدژی ئ������ەو بیرۆكەیە دەركەوتن و 
دەیانگوت ژنان چ ئیشیان بە فیدراسیۆن هەیە و ئەمانە پێویستە سەربەخۆ 
بن و لەگەڵ ئێمە نەبن. باوەڕ بكە تا توانیمان مافی ئەندامێتی كۆمەڵەی 
ژنان لەفیدراس������یۆن بدەینە قەبووڵكردن قورگم وش������ك بوو. ئەمە 22 ساڵ 

كاتێك ژن داوای كار دەكات 
خراپترین كاری دەدرێتێ. 

بۆ نموونە من لەوڵاتی 
خۆم دكتۆر، پارێزەر یان 

ئەندازیار بوومە، كە دێمە 
ئەوروپا دەڵێن كار نییە، 

دەتوانی بچیت قاپ و قاچاخ 
بشۆییت و كاری پاككەرەوە 

بكەیت

كاتێك ژنانی كورد ڕوو 
لەدەرەوەی وڵات دەكەن 

پتر وابەستە و گرێدراوی 
پیاوەكانیان دەبن

كاتێك ژن كێشەی دەروونی 
هەبێت لەسەر جەستەشی 

ڕەنگدەداتەوە، كە پێیدەڵێن 
)سایكۆسۆماتیك(، بۆیە 
نەخۆشییە دەروونییەكان 

بەشێوەیەكی دیكە 
سەرهەڵدەدەن. من زۆرجار 
كاری وەرگێڕانم بۆ ژنانی 
كورد لەهەر چوار پارچەی 
كوردستان كردووە، دكتۆر 

پێیان دەڵێت نەخۆشی ئێوە 
حەسرەتی وڵاتە. دەتەوێ 
بگەڕێیتەوە نێو وڵاتەكەت 
لەبەرئەوە تۆ نەخۆش نیت

لەمەوبەر ڕوویداوە. تائێس������تاش جیاوازی دەكرێت لەفیدراسیۆن. بۆ نموونە 
كابرایەك دەچێت بەش������داری لەكۆنگرەیەك دەكات و بەرگری لەمافی ژنان 
دەكات، ب������ەڵام لەماڵ������ەوە لەژنەكەی خ������ۆی دەدات و بەچاوێكی بچووك 
تەماش������ای دەكات. یان ئەوكاتەی ژنەكەی دەیەوێ بچێتە نێو سیاس������ەت 

سەركوتی دەكات و دەڵێ ژن چی لەسیاسەتدایە و چی لێدەزانێت.
بەداخەوە، تائێستا ئەو زهنیەتە لەنێو كوردان درێژەی هەیە. بۆ نەهێشتنی 
ئەو زهنیەتە پاش������ڤەرۆیە پێویستیمان بەشۆڕش������ێك هەیە، كە دەبێت سەرەتا 
لەسیاسەتمەدارەكان دەس������ت پێبكەین. لەژیانی ماڵەوە و ڕێكخست و ئیدارە 
و ...تد. دەبێتە ئێمە لەژیانی سیاس������ی و ئیداری ببینە نموونە بۆ هەموو 
كۆمەڵگا، لەبەرئەوەی كۆمەڵگا لەئێمەوە فێری شت دەبێت. بۆ ئەنجامدانی 
ئەو شۆڕش������ە ئەركێكی زۆر دەكەوێتە ئەستۆی میدیای كوردی. لەبەرئەوە 
پێویستە كێشەكان بەش������ێوەیەكی ورد و زانستیانە بخەینەڕوو و كەناڵەكانی 

هۆشیاری بەرفراوانتر بكەین.
بۆ نموونە، سەرنجدەدەین كاریگەری ئایین و هزری فیوداڵیزم لەنێو كورد 
دا ڕەگوڕیش������ەیەكی دێرینی هەیە، لەبەرئەوە دەبێ بەش������ێوەیەكی ورد و 
تیژبینانە داوای پەیڕەوكردنی یەكسانی بكرێت لەنێوانیاندا و هیچ كەس 

و لایەنێك نەشكێنرێتەوە.
لەم ب������وارەدا حكوومەتی هەرێمی كوردس������تانیش ئەركێكی گەورەی 
دەكەوێتە س������ەر ش������انی. بێگومان مایەی خۆش������حاڵییە كە لەنێو 111 
پەرلەمانت������اری كورد 29 ئەندام پەرلەمان ژن������ن، بەڵام ئەمە بەس نییە. 
نابێت بەشداریكردنی ژنان لەژیانی سیاسیی و ئیداریدا تەنها وەكو دیكۆر 
و ئارایشتكردنی ڕووخساری دەس������ەڵات لێكبدرێتەوە. بەڵكو دەبێت ببنە 
خاوەن كاریگەری و دروستكردنی بڕیار. سەرنجدەدەین ژنێكی وەك تانسۆ 
چیللەر لەتوركیا س������ەرۆك وەزیر بوو، بەڵام خاوەنی هزر و كەسایەتییەكی 
ش������ۆڤێنی و س������ەربازی بوو. ژنی بەمش������ێوەیە ناتوان������ێ گۆڕانكاری 
لەكۆمەڵگا دروس������ت بكات. لەبەرئەوە دەبێت ژنان هۆشیار و چاوكراوە بن 

و بەچاوی فێمێنیزم سەیری كۆمەڵگا بكات. 
فیمێنی������زم زۆرجار لەلایەن كۆمەڵگاوە بەهەڵە لێكدانەوەی بۆ دەكرێت، 
هەندێ جار وەك دوژمنایەتیكردنی پیاوان لێكدەدرێتەوە. لەبەرئەوە فێمێنیزم 
لەس������ەرەتاوە تا كۆتایی پاراستنی مافی ئینسانی ژنانە. لەبەرئەوە ئێمە 
تەنها دەڵێین ژنیش وەكو پیاو مرۆڤە، دەبێ بندەس������ت نەبێت. دەبێت هەر 
لەتەمەنی منداڵییەوە لەنێو بێشكەدا بەسیستمێكی ژیاندۆست و مۆدێرن 
پەروەردە بكرێت، دەبێ منداڵانی كچ و كوڕ بەچەمكەكانی هیومانیست 
و یەكس������انی گۆش بكرێن و گەورە بكرێن. نابێ������ت دەرفەتی ئەوە بدەین 
جیاكاری ڕەگەزی دروست بێت لەبەرئەوەی كاریگەری نێگەتیڤی لەسەر 
ئایندەی كۆمەڵگایەكەمان دەبێ و دەبێتە كۆمەڵگایەكی بێ بەرهەم. ژن 
كائینێكی كۆمەڵایەتییە و مافی ژیانی هەیە، لەبەرئەوە ژنیش دەتوانێ 

داهێنان بكات و شان بەشانی پیاوان فێری هەموو پێشەیەك بێت. 

سوید تاقە وڵاتی ئەورپییە بەفەرمی جێگای بۆ پەروەردەی 
زمانی كوردی لەناوەندەكانی خوێندندا كردۆتەوە

* ئایا لەنێو ئەو س������ازمان و ڕێكخراوە كولتووریانەی سوید تا چەند 
هەوڵدراوە ژن لەنێو كۆمەڵگای س������ویدی دا لەهەڕەش������ەی ئاسمیلەبوون 

دووربخرێتەوە؟
ڕۆڵی ڕێكخراوەكانی ژنان لەس������وید زۆر گرنگ و كاریگەرە لەدژی 
ئاس������میلەبوونی زمان و هەبوونی نەتەوەییمان. لەبەرئەوەی س������وید تاقە 
وڵاتی ئەورپییە كە لەنێو دیاسپۆرای كورد لەئەوروپادا بەشێوەی فەرمی 
لەسیس������تمی پ������ەروەردە دانی بەزمانی كوردیدا ن������اوە و ڕێگەی داوە كە 
وانەی كوردی لەناوەندەكانی خوێندن و سیس������تمی پەروەردەدا جێگەی بۆ 
بكرێتەوە. زمانی كوردی زمانێكی بێ بەختە و بەس������ەدان س������اڵە لەژێر 
دەس������تی دوژمن و داگیركەران ماوەتەوە. لەوڵاتی س������وید بۆ یەكەمجارە 

زمانی كوردی لەئاس������تێكی باڵادا لەنێو قوتابخانەكاندا دەخوێنرێت. من 
لەس������اڵی 1984 چوومە سوید، بۆ س������اڵی دواتر وانەی زمانی كوردیم 
گوتەوە. وانەی كوردیم خوێند بۆئەوەی ببمە مامۆستا و وانەبێژی زمانی 
كوردی، تا ئەوكات هیچ وڵاتێك وەكو س������وێد ئەو دەرفەتەی بۆ كوردان 
نەڕەخساندبوو. ئەمەش بووە مایەی ئەوەی هەموو منداڵانی كورد لەسوید 
هەر لەباخچەی س������اوایانەوە بگرە تا دەگاتە قۆناخی ئامادەیی و زانكۆ 
دەرفەتی خوێندن بەزمانی زگماكی )كوردی( بەدەستبخەن. ئەگەرچی 
دەرفەتەكە كەمیش بێت، بەڵام لەهەفتەیەكدا 2 كاتژمێر بۆ وانەی كوردی 

تەرخان بكرێت شتێكی پۆزەتیڤە.
ڕۆڵی ژنان بۆ دوورخس������تنەوەی كورد لەمەترس������ی ئاسمیلاس������یۆن، 
ڕۆڵێك������ی زۆر گرنگ و بەرچاوە، لەبەرئەوەی من������داڵ پتر گرێدراوی 

دایكە. ئەوكاتەی دایك ش������یر دەداتە منداڵەكەی������ی و گەورەی دەكات، 
منداڵ تەماشای دایكی دەكات بەچ زمانێك قسە بكات ئەویش بەو زمانە 
گۆش دەكرێت، دایك بە چ زمانێك چیرۆك بۆ منداڵەكەی بگێڕێتەوە ئەوا 
مێش������كی منداڵەكە پڕ دەبێت لەوشەكانی ئەو زمانە، بەمەش دەتوانێ بە 

باشی فێری زمانی زگماكی خۆی بێت و خاوەنداری لێ بكات. 
بەڵام دیس������انەوە نابێ ئەو لایەنەش پەراوێزبخەین، كە زمانی سویدی 
كاریگەری لەس������ەر منداڵانی كورد هەیە، لەبەرئەوەی زمانی س������ویدی 
زمانێكی سەردەس������تە، بۆیە زۆرێك لەمنداڵانی كورد پتر زمانی سویدی 
بەباش������ی دەزانن، بەهۆی ئەوی بەردەوام لەژیانی ڕۆژانەیاندا بەناچاری 
مامەڵ������ەی لەگەڵدا دەكەن. ب������ەڵام لەهەمانكاتدا زۆر س������ەربڵندین كە 
منداڵان������ی كورد دەتوانن خاوەنداری لەزمانەكەیان بكەن و لەهەڕەش������ەی 
تواندنەوە ڕزگاری بكەن. بۆی������ە لەم مژارەدا كاریگەری دایكان ئێجگار 
زۆرە، لەبەرئ������ەوەی ئەگەر دایكان بەزمانی زگماكی قس������ە بكەن ئەوا 
منداڵەكەش بەش������ێوەیەكی ڕێكوپێكتر دەتوان������ێ فێری زمانی زگماكی 

ببێت.

ڕۆڵی ژنان بۆ دوورخستنەوەی 
كورد لەمەترسی ئاسمیلاسیۆن 
زۆر گرنگە، لەبەرئەوەی 
منداڵ پتر گرێدراوی دایكە

نابێت بەشداریكردنی 
ژنان لەژیانی سیاسیی و 
ئیداریدا تەنها وەكو دیكۆر 
و ئارایشتكردنی ڕووخساری 
دەسەڵات لێكبدرێتەوە. 
سەرنجدەدەین ژنێكی وەك 
تانسۆ چیللەر لەتوركیا 
سەرۆك وەزیر بوو، بەڵام 
خاوەنی هزر و كەسایەتییەكی 
شۆڤێنی و سەربازی بوو. ژنی 
بەمشێوەیە ناتوانێ گۆڕانكاری 
لەكۆمەڵگا دروست بكات

لەوڵاتانی ئەوروپا دوای 
ئەوەی ژن كەسایەتییەكی 
تازە بەدەستدەهێنێ و پتر 
ئەنتیگرەی نێو كۆمەڵگای 
ئەوروپی دەبێت ئەوا 
زۆربەیان هەوڵی جیابوونەوە 
لەپیاوەكان دەدەن و ژیانێكی 
نوێ بۆ خۆیان هەڵدەبژێرن 

جەمیلە یان... ڤینۆسی جوانی
هەرچەندە جوانی و قەش������ەنگی بۆ مرۆڤ شتێكی خۆشە و 
بەخشندەیەكی خوداییە كە پێشكەشی مرۆڤی دەكات، بەڵام زۆر 
ج������ار جوانی ئافرەت وا دەكات ك������ە ئەو ئافرەتە مەغرور و لوت 
بەرز بكات تا ئەوەی لە كۆتاییدا خۆی دەدۆڕێنێ جەمیلە نێوی 
ئەو ژنەی������ە كە تایبەتمەندیەكی تەواوی هەب������وو لە جوانیدا... 
هەركەسێك یەكجار ئەوژنەی دیتبایە نەك بەدڵ بەڵكوو بە رۆح 
خۆشی دەویست، ئەوژنە زۆر بە جوانییەكەی خۆیەوە دەنازی... 
هێشتا تەمەنی 18 ساڵ بوو زیاتر لە چەندین جار داخوازیكەری 
هات و هەمووان بەباوكی جەمیلەیان دەگوت، ئەو كچەمان پێبدەن 
چیتان دەوێت لە خزمەتتانداین، بەڵام باوكی جەمیلە هەمیش������ە 
ئەوە قس������ەی بوو دەیگووت بڕیاری شووكردن لەدەستی كچەكەم 
دایە و خۆی خاوەن نەفس������ی خۆیەتی و دەتوانێ هاوس������ەری 
ژیای������ن هەڵبژێرێ، ئەگینا هەموو موڵك و ماڵی دونیا ناتوانێ 
ئەم كچەم لە چنگ دەربێن������ێ هەتا خۆی رازی نەبێت، چاوە 

پڕ لە سیحرەكانی جەمیلە هەمووایانی كوشتبوو، بۆیە هەمووان 
پێشبڕكێی ئەوەیان دەكرد خودا چانسی كامیان بەرزكاتەوە و ئەو 
كچەیان بە نس������یب بێت، تا ئەوەی لە كۆتاییدا جەمیلەی ناسك 
و نازدار دڵی چوو لە كوڕێكی بێگانە ش������ووی پێكرد ئەم كوڕە 
پیشەی كاری دەستفرۆشی بوو، بەڵام تابڵێی بەڕادەیەك خۆشی 
دەویست كە رۆژی سەدجار خۆی بەقوربانی چاوە مەستەكانی 
دەك������رد، ئەم پی������اوەی جەمیلە كە ناوی"عیم������ران" بوو، رۆژانە 
بەكاری دەستفرۆش������ی ئەو پارەیەی پەیدا دەكرد هەمووی دەدا 
ب������ە خواردنی خۆش و جل وبەرگ������ی جوان بۆ ژنەكەی، هەموو 
مانگێكیش پارچەی������ەك ئاڵتوونی بۆی دەكڕی نەبادا ژنەكەی 
دڵی بەخۆی بسووتێ، دوای دووساڵان لە زەواجكردنی عیمران 
و جەمیلە، خودا دوو منداڵی چاوگەشی بە سكێك واتە دووانە 
پێ بەخش������ین، كە هەر دوومنداڵەك������ەش كچ بوون، رۆژان هاتن 
و رۆیش������تن جەنگی عێراق و ئێران بەرپابوو، عیمرانیش جلكی 
س������ەربازی كرایەبەر و چووە بەرەكانی جەنگەوە، ئەوە بوو جاری 

ئا: هێدی

بۆچی 
جەمیلە 
 ژەهرخواردووكرا

 زۆر جوانە هەموو 
مرۆڤێك وەفادار و بە ئەمەك 

بێت بەرامبەر ئەو كەسەی 
دڵسۆزێتی بەتایبەتی 

هاوسەرەكان دەبێ ئەو پەڕی 
ئەم كردارە بەرامبەر یەكتر 

بنوێنن، لە واقیعیشدا زۆرن 
ئەو ئافرەت و پیاوانەی 
گەورەترین قوربانی بە 

گیانی خۆیان دەدەن لە پێناو 
یەكتردا، و ژیان و مانیان 

بەندە بەیەكترەوە، بەڵام ئەوەی 
لەم بەسەرهاتەدا دەیخوێنینەوە 

سەربووردەی ئەو ئافرەتەیە 
كە هیچ وەفایەكی بۆ 

پیاوەكەی نەبوو، ئەم ژنە 
نەیتوانی چەند ساڵێك 

چاوەڕێی پیاوە ئەسیرەكەی 
بكات و هاوئازاری بێت 

بەڵكو بڕیاریدا كەسێكی تر 
بۆ ژیانی خۆی هەڵبژێرێ 

و هەردوو منداڵەكەشی بەبێ 
ناز بەجێ بهێڵێ "جەمیلە" 
ئەو ژنە بەدنمەكەی كە بە 
خۆشەویستی مێردی كرد، 

بەڵام كاتێ لە شەڕی ئێران 
و عێراقدا، مێردەكەی بووە 
یەخسیری جەنگ ئەمیش 

لەم لاوە لەبری ئەوەی 
چاوەڕێی رۆژی ئازادبوونی 

مێردەكەی بكات، بەبێ 
ئەوی تەڵاق لە مێردە 
یەخسیرەكەی وەرگرێت 

رەدووی كوڕێكی بێگانە 
كەوت، ئا لێرەوە تەواوی 
بەسەرهاتەكە وەك خۆی 

دەخەینەڕوو.

كۆتایی كە عیمران چووەوە بۆ خزمەتی س������ەربازی بە چاوێكی 
پڕ لە ئەسرینەوە ماچێكی قووڵی ژنەكەی و هەردوو منداڵەكەی 
كرد و گوتی جەمیلە گیان، كێ دەڵێ ئەمجارەیان بەسەلامەتی 
دێمەوە، چوونم بەدەست خۆمە و هاتنەوەم بەدەست خۆم نییە، ئەم 
سەدامە كافرە و رەحم و بەزەیی لە دڵیدانییە بەخوا تا هەموومان 
نەفەوتێنێ واز لەم ش������ەڕە ناهێنێ ژنەكە هەزار جار بە قوربانت 
بم بۆ ئەو هەموو جوانیەت بۆ وەفاداری و نەرم و نیانییت دونیا 
هەزار ش������تە توخودا ئاگات لە منداڵەكان بێت.. ئا لەو ساتەدا 
جەمیلەش فرمێس������ك بە هەردوو چاویدا هاتنە خوارەوە و گوتی 
توخ������ودا پیاوەكە وابێ ئومێد مەبە و ئەوەندەش باس لە مەرگی 
خۆت مەكە، پیاوەكە ئێمە بێجگە لە خودا و لە تۆ كێمان هەیە، 
من چۆن دەتوانم بێ تۆ بژیم، هەموو پیاوی دونیا لە دوای تۆ 
بۆمن فلسێكی قەڵپ ناهێنن، من لە دوای تۆ ژیانم بۆچییە، 
مەرگ هەڵدەبژێرم ئەگەر خودا نەخواس������تە پیاوەكە شتێكی لێ 

بەسەر بێت، من بە تەواوی شێت دەبم.
ئا بەم ش������ێوەیە عیمران ملی رێگای سەربازی گرتەبەر و بە 
چاوی پڕ لە فرمێس������كەوە ماڵ و ژنەك������ەی و هەردوو منداڵە 

چاوگەشەكەی دایە دەست قەدەرێكی تاڵەوە.
جەمیلەی بێ وەفا

دوای تێپەڕبوون������ی زیات������ر لە س������ێ مان������گ عیمران هیچ 
سەروس������ۆراخێكی نەبوو، بۆیە باوك و ب������را و كەس وكارەكەی 
بەش������وێنیدا هەموو شوێنێك گەڕان.. س������ەرجەم سەربازگەكان 
گەڕان هەموو نەخۆش������خانەكانیان تاقیكردەوە، بەڵام بێ سوود 
ب������وو نەیانتوان������ی بیدۆزنەوە و پەی بە ش������وێنەكەی ببەن بۆیە 
بەناچاری لە ناوخەڵكدا وایان بڵاوكردەوە كە كوژراوە و س������ەگی 
هار تەرمەكەی خواردووە، پرس������ەیەكی گەرمیان بۆ دانا دوای 
تەواوبوونی پرس������ەكەی، هەمووی ش������ەش مانگ بەس������ەریدا 
تێنەپەڕی"جەمیل������ە"ی بێوەف������ا كەڵكەڵەی ش������ووكردن كەوتە 
چوارچێوەی مێش������كییەوە هەر چەن������دە ماڵی خەزووری زۆری 
لێ پاڕانەوە.. گوتیان ژنی باش بە و جارێ هەر لەبەر لۆمەی 
خەڵكی شوو مەكەوە.. ئاخر كێ دەڵێ بەڕاستی عیمران مردووە، 
ئەمە لە خۆمانەوە پرس������ەمان بۆدانا.. بەڵام جەمیلە دەیگووت 
ئەم قس������انە بۆ من مەكەن بە گوێرەی شەڕع و مەلا من ئێستا 
بێوەژنم و مالیك و نەفس������ی خۆمم.. منیش پێویس������تم بە ژیان 
و پی������او هەی������ە، ئەوانیش دەیانگوت ئاخر ئەی مەس������یری دوو 
منداڵەكەت چی بەسەر دێت ئەو منداڵانە زۆر ساوان و ناتوانن 
بەبێ س������ۆزی دایك بژین، بەڵام جەمیلە دەیگووت من جوانی 
و جاحێڵی خۆم ناكەم بە قوربانی منداڵ، من ئەگەر س������بەینێ 
م������اڵ و حاڵێكم نەبێ ئەم دووانە كە گەورەش بوون دەچنە رێی 
خۆیان بەڵام ئ������ەوەی پیر وكەنەفت بكەوێ������ت لەبن دیوارەكاندا 
ئ������ەوە من دەبم، بەڵام گەر پیاوی خ������ۆم هەبێت ئەوە هەر هیچ 
نەبێ������ت بێكەس نابم و هەردووكم������ان بەیەكەوە پیر وخەڕۆ دەبین 
مام"حوس������ێن" كە خەزووری جەمیلە بوو دەیگووت كچم تۆزێ 
خوابناس������ە و كەمێ������ك وەفات هەبێت بۆ پیاوەكەت خۆ هێش������تا 

كفنەكەی زەرد نەكردووە، بەڵام جەمیلە هەر س������وور بوو لە سەر 
قس������ەكەی خۆی و دەیگووت: وەفا مەعنای ئەوە نییە كە من 
ژیانی خۆم بفەوتێنم، خوا ش������اهیدە گ������ەر منیش پێش عیمران 
بمردب������ام، عیمران ه������ەر لە ناو تازیەكەمدا چ������اوی دەگێڕا كە 
ژنێك������ی تر بدۆزێتەوە، ئا بەم ش������ێوەیە جەمیلە قس������ەی خۆی 
بردەسەر و، هەردوو منداڵەكەی دایەوە ماڵە خەزوورانی، و بەدڵی 
خۆی مێردی بە كوڕێكی جوان و كەش������خە كرد بەناوی"سەباح" 
كە س������اڵێك لە تەمەندا لە خۆی بچووكتر بوو ئەم ژنە دەس������تی 
كرد بە ژیانێكی خۆش لەگەڵ ئەم پیاوەدا، بەڵام چونكە زوڵمی 
ل������ە هەردوو منداڵەكەی كرد و لە پێناو هەوەس و ئارەزووەكانیدا 
مێردی كردەوە بە خێرایی ئەوە بوو هێش������تا مانگی هەنگوینیان 
تەواو نەكردبوو لەگ������ەڵ پیاوەكەیدا.. رۆژێكیان لەناكاو پیاوێك 
هاتە بەر دەرگای ماڵی سادقی خەزووری، نامەیەكی پێبوو كە 
ناوەڕۆكی ئەو نامەیە هەموو خەونە خۆشەكانی جەمیلەی زڕاند 
و ژیان������ی كردە ژەهری مار، ئەو نامەی������ەش لە ئێرانەوە هاتبوو 
كە عیمرانی مێردی جەمیلە بەو كەس������ەدا رەوانی كردبوو.. كە 
تیایدا نووس������یبووی "جەمیلە گیان هەزار جار بە قوربانی وەفا 
و دڵس������ۆزیت بم من وا لە بەندیخانەكانی ئێران دیل و یەخسیرم 
دەزانم تۆی وەفادار ئەوە س������اڵێكە چاوەڕیی هاتنەوەم دەكەیت، 
نازانی چیم بەس������ەر هاتووە، بەڵام موژدە بێت من وا لە ژیاندا 
ماوم، چاوەڕوانم بە یەك دوو ساڵێكی تر دێمەوە، كە گەڕاشمەوە 
هەرخۆم دەزانم چۆن پاداش������تی دڵسۆزیت دەدەمەوە، تكا دەكەم 
ئاگات لە منداڵەكان بێت، خۆش������م دەوێ������ی و بە هەموو دونیا 

ناتگۆڕمەوە.
جا دوای ئەوەی ئەم نامەیە دەگاتە ماڵە خەزوورانی جەمیلە و 
پاشانیش نامەكە دەگاتە دەست جەمیلە... ئیتر گڵۆڵی جەمیلە 
دەكەوێتە لێژییەوە.. شەو و رۆژ لە شەرمەزاریدا فرمێسكی بێ 
وەفایی خۆی دەڕێ������ژێ... تا ئەوەی بۆ دووەم جار عیمران كە 
نامە دەنێرێ, داوا لە جەمیلە دەكات بە زووترین كات خۆی لەو 
پیاوە بە تەڵاقدان بدات. ئا بەم شێوەیە جەمیلە بەختەوەرییەكانی 
تا س������ەر نەبوون لەگەڵ ئەو پی������اوەدا و تەنیا دوای مانگێك لە 
زەواجەكەی، داوای تەڵاقی لەس������ەباح كرد.. ئەوە بوو تەڵاقی 
خ������ۆی وەرگرت و هەردوو منداڵەكەش������ی هێنایەوە لای خۆی 
و چووە ماڵ������ی باوكی تاكو لەوێدا ژی������ان بگوزەرێنێ هەتاكو 

پیاوەكەی "عیمران" لە ئێران ئازاد دەكرێت.
دوای بێوەفایی... خیانەت

دوای ئەوەی جەمیلەی جوان و ناس������ك تەڵاقی لە س������ەباح 
وەرگرت، س������اڵێكی تەواو چاوەڕیی عیمرانی ئەسیری كرد كە 
ئازاد بكرێت.. بەڵام عیم������ران لە نامەكانیدا هەر دەیگوت، ئەم 
س������اڵ نا ساڵێكی تر ئازاد دەكرێم.. بەڵام جەمیلە ئەمجارەشیان 
شریتی تەحەمولی پچڕا و نەیتوانی زیاتر لەوە چاوەڕێ بكات 
و بڕیاریدا جارێكی تر ش������وو بكات������ەوە.. بەڵام ماڵه خەزوورانی 
هەڕەش������ەیان لێكرد كە ش������كایەتی لێدەكەن.. بۆیە ئەمجارەیان 
جەمیلەی خیانەتكار پەیوەندییەكی ژێراوژێری خیانەتكارانەی 

لەگەڵ كوڕە هەتیوێكی ش������اری موسڵدا پەیدا كرد، شەوێكیان 
بە نهێن������ی رەدووی ئەو كوڕە كەوت و رای ك������رد لەگەڵیدا.. 
لەملاشەوە س������ادقی  باوكی جەمیلە و قاس������می برا گەورەی 
هەموو ش������وێنێك بەدوایدا گەڕان، س������ەرجەم گوند و لادێكان 
گەڕان بەڵام نەیانتوانی هیچ س������ەرە داوێك لەس������ەرو سۆراخی 

جەمیلە بزانن..
چونك������ە جەمیلە لەگ������ەڵ ئەو كوڕە هەتیوەی دۆس������تیدا 
چووبوونە بەغدا و لەوێ خانوویەكی بەكرێیان گرتبوو، بەڵام 
پ������اش دوو هەفتە.. دوای ئەوەی ك������وڕە غەریزەكانی خۆی 
لە جەمیلە تێ������ر دەكات، رۆژێكیان لە ماڵدا بە تەنیا بەجێی 
دەهێڵێ و بەرەو شوێنێكی نادیار دەڕوات و خۆی دەشارێتەوە. 
لەم لاش������ەوە جەمیلە چەند رۆژێك لەو ماڵه چاوەڕێ دەكات 
ب������ەڵام هەر ناگەڕێتەوە. بۆیە لەناچاریدا جەمیلە بڕیاردەدات 
بگەڕێتەوە ماڵ������ه باوكی. ئەوە بوو دەمەو ئێوارەیەكی رۆژی 
دووشەممە جەمیلە لە دەرگای ماڵی بابی دەدات كە باوك و 
براكانی دەیبینن دەڵێن بۆچی لە ناو خەڵكدا حەیا و ئابڕووت 
بردی������ن، لە كوێ بووی؟ بۆ كام جەهەننەم چووبووی؟ ئا لەو 
ساتەدا جەمیلە دەس������ت دەكات بە گریان و دەڵێت بە غەڵەت 
لێم تێمەگەن، من زۆر لە زووەوە بڕیارم دابوو بچم بۆ ئێران بە 
دوای عیمراندا.. ئەوە بوو بە نهێنی لەگەڵ پیاوێك رێكەوتم.. 
وای خۆی نیشاندا كە قاچاغچییە و دەمباتە لای عیمران، 

بەڵام ئەو نەفرەتییە خیانەتی 
لێكردم و تەعەدای لێكردم و 

پاشان بەتەنیا بەجێیهێشتم.
بەو  ناپ������اك  جەمیل������ەی 
درۆیانە خ������ۆی پەڕاندەوە و 
باوك و براكەشی نەیانكوشت 
ئەوجارە بڕوایان بە قسەكانی 

كرد.
هاتنەوەی عیمران، خیانەت 

و مەرگ
دوای  لە   1988 س������اڵی 
ت����������ەواوبوون������ی جەنگ������ی 
عێ������راق - ئێ������ران رۆژێكیان 
هاتەوە،  عیم������ران  لەن������اكاو 
لە  مانگێك  دوای  ئەوەب������وو 
هەموو  سەرباری  هاتنەوەی 
بێ وەفای������ی و خیانەتەكانی 
بردەوە  ژن������ەی  ئەو  جەمیلە 
لای خۆی ودیس������انەوە وەك 
جاران دەستیان بە گوزەراندنی 
ژیانێكی نوێ كردەوە، رۆژان 

هاتن و رۆیشتن.
عیم������ران هەس������تی دەكرد 

كەوا جەمیلە وەك جاران خۆش������ی ن������اوێ و بایەخی پێنادات 
و لێ������ی لالوتە، بۆیە عیمران جەمیلە دەخاتە ژێر چاودێرییەوە 
تاكو بزانێت لەگەڵ كێدا هەڵسوكەوت دەكات و كێ هانیدەدات 

بۆ خراپە.
رۆژێكی������ان جەمیلە ب������ە عیمران دەڵێت هەت������ا ماڵی ئەو 
دراوس������ێیە دەچ������م هەن������دێ كارم هەیە، ك������ە دەچێتە ماڵی 
دراوس������ێكەیان.. عیمرانیش بە دوایدا دەچێت و بەبێ ئەوەی 
ل������ە دەرگا بدات دەچێتە ژوورەوە، س������ەیر دەكات وا ژنەكەی 
لەگەڵ كوڕە گەنجێكی ئەو ماڵەدا بەرامبەر یەك دانیشتوون 
و دەمەتەقێی خۆیان دەكەن، ئا لەوێدا سەلام دەكات و دەچێتە 
ژوورەوە. جەمیل������ە و ئەو كوڕەش واق وڕماو دەمێنن و تف لە 
زاریاندا وش������ك دەبێت.. عیمران بە توانجێكی توڕەئامێزەوە بە 
جەمیل������ە دەڵێت، تۆ كارت بەم كوڕە هەبوو بۆ زووتر قس������ەت 
نەدەكرد.. وا پێدەچێ كەسی تر لەماڵ نەبێت، قەیدی ناكات 
داوای لێبوردن دەكەم. كاری خۆتان تەواو كەن وا من دەڕۆم. 
ئ������ا لەوێدا عیمران بە توڕەییەوە دێت������ە دەرەوە، ئەمجارەیان بە 
ت������ەواوی دەگاتە ئ������ەو بڕوایەی كە ئیتر ژنەكەی لەدەس������ت 
دەرچووە و پێی جڵەوگیر ناكرێ، چاو لەدەر و غەریزە پەرست 

بووە، بۆیە كاتی هاتووە سێ بە سێ تەڵاقی بدات.
ئ������ەوە ب������وو دوای ئاگاداركردن������ەوەی س������ادقی باوكی و 
قاس������می برا گەورەی جەمیلە كە جەمیلە خیانەتی لەگەڵ 
كردووە، عیمران سێ بە سێ 
دەدا.. دوای  تەڵاق  جەمیلە 
تەڵاقدانی،  ل������ە  هەفتەیەك 
سادق و قاسم كە برا و باوكی 
جەمیلە بوون، بڕیاریاندا ئەو 
رۆژ  چونكە  بك������وژن،  ژنە 
خەڵكی  لەبەرچاوی  بەرۆژ 
ئەوە  دەكردن..  س������ووكتری 
رۆژی  بیست  هەمووی  بوو 
نەبرد ل������ە دوای تەڵاقدانی 
"شەوێكیان هەواڵ بڵاوبویەوە 
ئەوەبوو  كە جەمیلە مردووە، 
پۆلی������س  ئ������ەوەی  دوای 
ه������ات و تەرمەك������ەی برایە 
نەخۆش������خانە، دوای ئەوەی 
لە دادپزیش������كیدا تەشریحی 
ك������را، دەرك������ەوت كە  ب������ۆ 
دەرمانخواردكراوە..  جەمیلە 
لێكۆڵینەوە..  دوای  بۆی������ە 
پۆلیس������ەوە  لەلایەن  قاس������م 
دەس������تگیركرا و لە دادگادا 
بەسەردا  بەندكردنی  بڕیاری 

سەپێنرا. 

هەڵبژاردنی هاوسەری 
ژیان یەك لەوبابەتە 
چارەنووسسازانەیە كە 

زۆر گرنگە مرۆڤ بەر لە 
بڕیاردان سەرجەم لایەنەكانی 

هەڵبژاردنەكەی لێكبداتەوە 
چونكە هەڵەكردن لەو 

پرسانەدا هەڵەی كوشندەیە 
دەرگە لە بەردەم چەندین 

كارەساتی كۆمەڵایەتی 
واڵا دەكات لە سەرووی 
هەموویانەوە خیانەت و 
رەدووكەوتنە وەك لەو 

رووداوە دەیبینین


